
Kvinnufylkingin
Nýggja føroyska kvinnurørslan,

1975 til fyrst í 1980-árunum

Mynd: Kalmar Lindenskov, 1977 © Tjóðsavnið. 



Endamálið við verkætlanini

At lýsa og greina Kvinnufylkingina sum sosiala 
rørslu í einum lítlum samfelagi:

o Hvussu sóu tær føroyska samfelagið, og 
hvat vildu tær broyta?

o Hvussu tóku tær lut í almenna kjakinum um 
kvinnurættindi?

o Hvussu var fylkingin móttikin í samtíðini, og 
í hvønn mun varð virksemi og slagkraft 
hennara ávirkað av serføroyskum 
viðurskiftum?

Greinin er sostatt eisini eitt íkast til gransking 
um sosialar rørslur í smáum 
oyggjasamfeløgum.

♀Úrslitið er ein granskingargrein og 
serframsýning á Tjóðsavninum. 

♀Frætti fegin frá fólki, ið liggja inni við 
myndum, faldarum, plakatum og øðrum 
frá Kvinnufylkingini. 

♀Eisini frá kvinnum, ið hava verið virknar í 
fylkingini og vilja siga sína søgu. 



Keldutilfar og 
ástøði 

Keldutilfar 

o Samtíðarkeldur frá fylkingini – innanhýsis og 
alment tilfar.

o Samtíðarkeldur uttan fyri fylkingina – greinir, 
myndir og samrøður í miðlum um fylkingina.

o Seinni keldur – endurminningar og viðtal.

o Egið empiriskt tilfar – átta kvalitativar samrøður.

o Annað tilfar – vísindaligar greinir, bøkur og 
ritgerðir um fylkingina.

Ástøðiligt sjónarhorn

o Ástøði um sosialar rørslur og 
smá oyggjasamfeløg.

Súrsokkur – blaðið hjá Kvinnufylkingini, sum kom út í 1979 og 1980. Mynd: Margretha Nónklett. 



Nýggja kvinnurørslan 

Kvinnufylkingin var partur av nýggju 
kvinnurørsluni, sum tók seg upp í USA seint í 
1960-árunum og spjaddi seg til Evropa og 
Norðurlond. 

Rørslan varð nevnd Women’s Liberation Movement
→ kvinnufrælsisrørsla.

Frælsi frá patriarkalskum og kapitalistiskum 
samfelagsskipanum og siðbundnum 
kynsleiklutum. 

Nýggja kvinnurørslan víðkaði fatanina av, hvat 
kvinnustríðið snúði seg um → varpaði ljós á, 
hvussu ójavnstøða eisini kom til sjóndar í 
gerandislívinum.

„Tað persónliga er politiskt“ → trupulleikar í 
familju- og gerandislívinum eru ikki bert privat 
mál, men samfelagslig og politisk viðurskifti, ið 
krevja felags loysnir. 

Trash Can, 1968: Burturbeining av “píningartólum”: brósthaldarar, korsett, høghælaðir
skógvar, falskar eygnavippur, pornobløð o.s.fr. Mynd av netinum. 



Ein politisk tíð 

Reyðsokkarøslan vaks fram í 
kjalarvørrinum á ungdómsuppreistrinum -
ung settu spurnartekin við siðvenjur, normar 
og samfelagsskipanir.

“tað var hesin hugburðurin her – vit kunnu, vit 
hava rætt til at broyta alt hetta gamla og vit 
megna at gera tað. Og tey gomlu tey sótu bara 
... og vistu ikki hvat tey skuldu gera við okkum 
(...)” (Brot úr samrøðu við B)

“Ein politisk tíð” → fleiri politiskar rørslur á 
vinstraveinginum her heima og í 
útisetaumhvørvinum í Keypmannahavn.

Málstríðið í Hoydølum. Mynd: Kalmar Lindenskov, 1976 © Tjóðsavnið.



Eitt samfelag í 
broyting 

Stórar samfelagsligar útbyggingar → fiskiflotin 
útbygdur og flakavirkir bygd kring landið.

Flakavirkir, skrivstovur, handlar og skúlar høvdu 
stóran tørv á arbeiðsmegi.

Formlig líkaløn í flestu yrkjum, men ikki fyri 
tímalønt arbeiðsfólk.

Inntøkan hjá kvinnum varð sæð sum eitt ískoyti til 
lønina hjá manninum. 

Nýggju tíðirnar kravdu tvær inntøkur.

Í 1977 vóru 27 % av kvinnum á 
arbeiðsmarknaðinum, og talið vaks.

Hjá giftum kvinnum vaks luttøkan úr 11,6% í 
1960 til 47% í 1977 ( Jacobsen, 2011).

Fleiri kvinnur fingu útbúgving. Flakakvinnur. Mynd: Ásmundur Poulsen, 1976 © Tjóðsavnið.



Kvinnufylkingin 
verður til 

Í 1975 fluttu nakrar kvinnur heimaftur til 
Føroya, sum høvdu verið virknar í einum 
føroyskum kvinnubólki í Keypmannahavn. 

Funnu saman við samsintum kvinnum við 
tilknýti til vinstraveingin í Føroyum, sum 
hugsaðu um at gera eina kvinnufylking. 

Byrjanin til eina rørslu, sum við 
slagorðinum “Samanhald gevur styrki” setti 
ferð á føroyska javnstøðustríðið og gav 
kjakinum um kvinnurættindi nýtt innihald. 

Slagorðið sipaði til, at kvinnur eru sterkari í 
felag og eiga at standa saman í 
kvinnufrælsisstríðnum.  



Aðalmálini

♀ Vildu gera upp við “niðurmentanini” av 
kvinnuni.

♀ Átta týðandi øki:

Arbeiði – møguleikar at arbeiða uttan fyri 
heimið

Løn – líkaløn og atgongd til arbeiðsmarknaðin

Barnaansing – almenn barnaansing

Bústaðir – møguleikar at fáa egnan bústað

Útbúgving – javnir møguleikar til útbúgving

At vera upp á vegin og føða – barsil, 
føðifyrireiking og pápar við  

Fyribyrging – betri atgongd til fyribyrging

Fríur abortur? – upplýsing um rættindi , mgl. 
dagføring av lógini.  Kravgonga og útifundur, 8. mars 1977 . Mynd Kalmar Lindenskov, 1977 © Tjóðsavnið



Aktivistiskar og uttanum-
parlamentariskar

“Tað var ein aktivistisk tíð, og Kvinnufelagið 
stóð fyri okkum sum nakað avoldað. (...) Tær 
vóru øgiliga dugnaligar til alt, men vit vildu jú 
nakað annað. Og okkara máti at arbeiða uppá 
var aktivistiskur, og tað var ikki eitt felag. (...) 
vit vildu út á gøturnar. So nakað av tí fyrsta, 
sum var gjørt, tað var tann sokallaða 
barnavognsdemonstratiónin, har vit steðgaðu 
ferðsluni. Tað var fullkomiliga óhoyrt tá. Og tað 
var líkasum mátin, vit arbeiddu uppá. So 
høvdu vit lesiringar, har mann las 
kvinnubókmentir. (...) tað var jú alt aktivistiskt.” 

- (brot úr samrøðu við D)

“Barnavognsaktiónin”, 8. mars 1978. Mynd: Kalmar Lindenskov, 1978 © Tjóðsavnið.



Móttøkan 

Átøkini riggaðu → bløðini skrivaðu um tey, 
prentaðu viðmerkingar og áheitanir. 

Tær fingu á tann hátt varpað ljós á málini, tær 
arbeiddu við. Samtíðis skapti umrøðan kritikk:

Vildu vera menn - áttu at hildið seg til 
veruleikan og latið seg í sum kvinnur - beinleiðis 
eftiraping av teim donsku - kommunistar og 
sosialistar - vánaligar mammur, ið forsømdu 
hús og børn.

(...) tit skuldu skamma tykkum at rópa upp 
um fosturtýning (abort)! Halda tit, at tit bert 
skula fara við mannfólki í fleng, og síðani eftir at 
tit ikki hava vart tykkum (...), ja so skula tit bert 
fara til lækna og ‘fjerna’ tað nýggja lív, tit hava 
verið við at skapt (...) 

– Maður, Dimmalætting 4. apríl 1978

“ (...) tær vilja hava alt fyri onki. Fyrst vilja tær hava 
ókeypis fyribyrgjandi evni (áhoyrarafjøldin flennur). 

Skuldi onkur gloymt hetta, so vilja tær hava frían 
abort (fjøldin flennur hart) og ber tað ikki til, so vilja 
tær hava frí tveir mánaðir undan og tríggjar mánaðir 
aftaná barnaburð - og tað við løn! (fjøldin flennur) 

Og tá tað er av, so krevja tær frípláss á vøggustovum 
og barnagørðum (fjøldin flennur).

- Skemt í V4, 18. mars 1977



Serføroysk viðurskifti

• Háðan og marginalisering eru ikki serføroyskt fyribrigdi → nýtt at avmarka 
rásarúmið hjá kvinnurørslum.

• Ágangur kann kennast ógvusligari í einum lítlum samfelagi við lítlum anonymiteti, 
har ‘øll kenna øll’, og tú mást passa inn. 

• Átrúnaður spældi stóran leiklut → máttu sleppa málinum um abort.

• Fá fólk → lítið grundarlag→ lesandi kvinnur manglaðu. 

• Serliga migratiónsmynstrið ávirkaði: 

• Fleiri vóru nokk so tilkomnar, tá tær fluttu heim.

• Kvinnur í fylkingini fluttu av landinum í útbúgvingar-, eftirútbúgvingar- og 
arbeiðsørindum.



Samanumtøka
• Gjørdu undir slagorðinum “Tað privata er politiskt” “privatar trupulleikar” til almennar og 

politiskar spurningar → kravdu loysnir.

• Líkaløn, barnaansing og betri føðiumstøður komu á politisku dagsskránna.

• Abort kom ikki fyrr enn 50 ár seinni.

• Tíðin var búgvin til broyting, men trupult at broyta rótfestar fatanir um kynsleiklutir og familju.

• Kvinnufylkingin var lítil. Var helst sæð sum ov víðgongd → gjørdi tað trupult at fáa breiða 
undirtøku. 

• Fylkingin misti sína savningarmegi og slagkraft fyrst í 1980-árunum og upploystist.

• Fleiri fóru í Kvinnufelagið í Havn og vóru við til at flyta tað framá  →  kvinnur í politikk, 
javnstøðulóg og kvinnuhús.

• Fylkingin setti evni á dagsskránna, sum ikki vóru sjónlig → setti ferð á føroyska 
javnstøðustríðið.



Hava vit brúk fyri kvinnurørsluni í 
hesum tíðum, sum vit liva í?

Tekning: Tove Askham. Súrsokkur, 1980. 

